
RAQAMLI  TRANSFORMATSIYALASHUV JARAYONIDA TIBBIY  XIZMATLAR 

KO’RSATISHNI  MOLIYALASHTIRISHNING AYRIM MASALALARI  
 
 

http://dx.doi.org/10.5281/zenodo.20155812 
 
 
 
   Annotatsiya. Ushbu tadqiqot ishida mamlakatimizda sog’liqni saqlash sohasida xizmat 
ko’rsatuvchi korxonlarning moliyalashtirish ishlarini tashkil etishning huquqiy asoslari o’rganildi 
va ularning mamlakat tibbiy xizmatlar bozorini tashkil etishdagi shart-sharoitlari yoritildi. 
 Kalit so’zlar: tibbiy xizmat, elektron  sog’liqni saqlash, moliyaviy vositalar, moliyaviy 
tashkilotlar. 
 Keys word:medical services,e-health, financial instruments,financial institutions. 
 Ключовая слова:медицинские услуги, электронное здравоохранение, финансовые 
инструменты, финансовые учреждения. 
   
    KIRISH. Mamlakatimizda aholi sog’ligini saqlash sohasi  ijtimoiy-iqtisodiy rivojlanish 
darajasining eng muhim omillaridan hisoblanib, mamlakatda  mehnat unumdorligining ajralmas 
qismi hisoblanadi. So’nggi yillarda texnologik taraqqiyot tibbiyotdagi muhim  masalalarni hal 
qilayotgan bo‘lsada, ko‘plab davlatlarda nosog‘lom turmush tarzi ko’plab insonlar  hayotini 
qiyinlashtirmoqda. 
     Jahonda aholiga tibbiy xizmatlarni taqdim etishning integratsiyalashgan innovatsion ishonchli va 
samarali mexanizmlarini joriy etish jarayoni amalga oshmoqda[3].Bugungi kundagi global 
sharoitda tibbiy xizmatlar tizimini zamonaviy raqamli texnologiyalaridan foydalanib, 
rivojlantirishga alohida e’tibor berilmoqda. JSST  statistik ma’lumotlarga ko’ra, tibbiy  xizmat 
ko‘rsatish sifat darajasi va indeksi bo‘yicha tibbiyot darajasi bo‘yicha dunyo mamlakatlari 
reytingida Janubiy Koreya 83,40 foiz, Niderlandiya 81,08 foiz, Daniya 77,07 foiz, Germaniya 75,44 
foiz, Norvegiya 74,66 foiz, Buyuk Britaniya 74,19 foiz, Isroil 74,05 foiz, AQSh 68,38 foiz, 
Singapur 69,61 foiz, Rossiya 56,77 foizni tashkil etadi[2]. 
    JSST tahliliga ko‘ra,  aholi sog’ligiga  ta’sir etuvchi muhim  omillar orasida tibbiy ta’minot 10 
foiz, irsiy omillar 15 foiz, atrof-muhitning ta’siri va holati  20 foizni tashkil etadi. Eng muhim omil  
sifatida aholining   turmush tarzi (jismoniy faollik, ovqatlanish, zararli odatlar) uning sog’ligiga 55 
foizgacha ta’sir ko‘rsatishi o’rganilgan. Shu sababdan tibbiy xizmatlarni taqdim etishni  
rivojlantirishning optimal usullarini ishlab chiqish dolzarb masala bo‘lib qolmoqda[1]. 
    MAVZUGA OID ADABIYOTLAR TAXLILI. Tibbiy  xizmatlar bozorining rivojlanishi 
aholining tibbiy xizmatlardan foydalanish xususiyatlari va imkoniyatlari  bilan bog’liq nazariy-
uslubiy masalalariga xorijlik iqtisodchi  olimlardan, J.K.Arrow, R.B.Saltman, J.Figeras, E.Pittasso 

http://dx.doi.org/10.5281/zenodo.20155812

M.Saynor  xizmatlar sohasida sog’liqni saqlash tizimi xususiyatlarining ayrim masalalari MDH lik 
olim Y.M.Komarov,Y.M,Belyaev,E.M.Cherenko,V.Taranova,R.M.Shagiaxmetovlar ilmiy ishlarida 
tadqiq etiladi[3]. 
   TADQIQOT METODOLOGIYASI.Tadqiqot jarayonida analiz va sintez,  tizimli va qiyosiy 
taxlil, sotsiologik so’rovnoma  natijalari, muallif tomonidan ishlab chiqilgan  SWOT-taxlil  
usullardan foydalanildi. Natijada tibbiy xizmatlar ko’rsatishning zamonaviy usuli  sog’liqni saqlash  
xizmatlarini tashkil etishning yangi elektron platformalar orqali tashkil etish mexanizmlarini tadqiq 
qilish  orqali tibbiy xizmatlarning samaradorligi va uning zarurligi asoslandi.O’zbekiston 
Respublikasida   tibbiy xizmatlarini ko’rsatish tizimini  takomillashtirish va ushbu xizmatlar 
samaradorligi turlari tasniflandi va  o’rganildi. 
   TAXLIL VA NATIJALAR.Jahonda aholini  sog‘ligini saqlashda tibbiy xizmatlarni taqdim 
etishning   zamonaviy texnologik asoslarini kuchaytirish , unda  pullik tibbiy xizmatlardan keng 
foydalanish, iqtisodiyotni raqamlashtirish sharoitida global nuqtai nazardan tibbiy xizmatlarni 
taqdim etishni iqtisodiy tahlillar asosida modellashtirishning huquqiy asoslarini yaratish bo‘yicha 
ilmiy izlanishlar olib borilmoqda. Hududlarda sifatli tibbiy xizmatlarni taqdim etishda  davlat 
tomonidan amalga oshirilayotgan chora-tadbirlar bilan birga, tibbiy  xizmatlarni raqamlashtirishni  
rivojlantirish muhim hisoblanadi[2]. 
    Yangi O‘zbekistonda tibbiy xizmatlarni taqdim etuvchi muassasalar faoliyatini raqamlashtirish  
asosida boshqarish tizimini takomillashtirish natijada aholiga birlamchi tibbiy xizmatlarni tadqim 
etishning sifatini ta’minlashga alohida e’tibor qaratilmoqda.Mamlakatimizda  sogʻliqni saqlash 
tizimini tubdan takomillashtirish boʻyicha, xizmatlar sohasida aynan sogʻliqni saqlash tizimini 
boshqarish va rejalashtirish,sogʻliqni saqlash sohasida zamonaviy xalqaro amaliyotga mos kelishini 
ta’minlash aholiga tibbiy yordam koʻrsatishning turli darajalari va bosqichlari, salomatlikni tiklash  
sogʻliqni saqlash tizimi tashkilotchilari va boshqaruv xodimlarini tayyorlashning istiqbollarini 
prognozlashtirish,elektron sogʻliqni saqlash sohasida yagona standartlarni joriy qilish, tibbiy 
xizmatning integratsiyasini va samarali boshqarilishini taʼminlaydigan zamonaviy dasturiy 
mahsulotlar joriy etish masalalarini ilgari surmoqda[2]. 
   “2019-2025-yillarda O‘zbekiston Respublikasining sog‘liqni saqlash tizimini rivojlantirish 
konsepsiyasi” da jahon sog‘liqni saqlash tashkilotining Xalqaro standartlari va tavsiyalarini joriy 
qilgan holda, tarmoqni kompleks huquqiy tartibga solishni ta’minlash maqsadida sog‘liqni 
saqlashning birlamchi va ikkilamchi darajadagi, tez tibbiy yordam tibbiyot muassasalarining 
samarali integratsiyasini ta’minlash uchun sog‘liqni saqlashning tuman bo‘g‘inini isloh qilish kabi 
ustuvor vazifalar belgilab olindi.  
    Hozirgi vaqtda sog‘liqni saqlashning keng ko‘lamli tizimlarini, yaxlit korporativ tuzilmalar va 
kichik biznes kabi tibbiyot tashkilotlarini, aholiga tibbiy yordam ko‘rsatishning biotibbiyot tizimlari 
va ilg‘or texnologiyalarini rivojlantirishni boshqarish yangi bosqichlarga ko‘tarilmoqda. Mamlakat 
iqtisodiyotida ustuvor yo‘nalish sifatida uning farovonligi, hayot davomiyligi va sifatini yaxshilash 
muhim ahamiyatga ega.Aholini sog‘lom, faol, to‘laqonli hayotning davomiyligini oshirish uchun, 
mamlakatimizda tibbiy xizmatlar tizimi, poliklinika va shifoxonalar, shuningdek, tibbiy xizmatlar 
tashkilotlarining rivoji va tibbiy xizmatlar sifati samarali tashkil etilishi kerak. Buning uchun, tibbiy 
xizmatlari ko‘rsatish korxonalari xarajatlarini hisobga olish va hisobot yagona tizimini yaratishdan 
boshlash kerak, bu haqiqatan ham pulning qayerga sarflanayotganini va hisob-kitoblarni 
tushunishga imkon beradi. Tibbiy xizmatlarning real qiymatidan va tibbiyot muassasalarining 
haqiqiy xarajatlaridan kelib chiqqan holda amalga oshirilishi lozim. Bugungi kunda tibbiy 
xizmatlarni malakali va sifatli amalga oshirish, xizmat ko‘rsatadigan tibbiy xizmatlar muassasalari, 
asosan budjet poliklinikalari, shifoxonalar, savdo tibbiyot markazlari oldida raqamlashtirishni 
kechiktirilishi kabi zarur bo‘lgan muammolar yuzaga kelmoqda. 
    Iqtisodiyotni raqamlashtirish, tibbiy xizmatlar ko’rsatishni raqamli transformatsiya jarayoniga 
moslashtirish, telemeditsina, “onlayn” murojaatlar, tibbiy xizmatlar muassasalarini raqamlashtirish 
bilan bog‘liq  amaliy jarayonlarni  tashkil etish  dolzarb masala sifatida qolmoqda.Yuqoridagi 
masalalarni hisobga olgan holda, Oʻzbekiston Respublikasi Prezidentining  sogʻliqni saqlash 

sohasida ixtisoslashtirilgan tibbiy yordam koʻrsatish tizimini yanada takomillashtirish chora-
tadbirlari toʻgʻrisida Qarori qabul qilindi. Qarorda quyidagilar asosiy vazifalar belgilab olindi: 
     Sog’liqni saqlash tizimida respublikada sogʻliqni saqlash sohasi va aholiga tibbiy xizmat 
koʻrsatish tamoyillarini takomillashtirish orqali sohani isloh qilishni izchil davom ettirish 
maqsadida hukumat farmoni qabul qilindi.   
    Sogʻliqni saqlash tizimini eng ilgʻor xorijiy tajriba asosida isloh qilish, aholiga koʻrsatilayotgan 
tibbiy xizmatlar sifatini oshirish, birlamchi tibbiy-sanitariya yordam  koʻrsatishning zamonaviy 
tizimini shakllantirish, sohaga yangi boshqaruv tamoyillarini joriy qilish  asosiy maqsad   
hisoblanadi. 
    Farmonga ko’ra, aholiga tibbiy xizmatlar Davlat budjeti mablagʻlari hisobidan qoplanadigan 
tibbiy yordamning kafolatlangan doirasida oilaviy shifokor yoki tibbiyot brigadasining yoʻllanmasi 
asosida bepul koʻrsatish, kafolatlangan paketga kiritilmagan qoʻshimcha tibbiy yordam hamda 
oilaviy shifokor yoki tibbiyot brigadasi yoʻllanmasi mavjud boʻlmasdan toʻgʻridan-toʻgʻri murojaat 
qilgan fuqarolarga tibbiy yordam pullik asosda koʻrsatish yo’nalishlari belgilangan.             Tibbiy 
xizmatlarni zamon talablariga moslashtirish maqsadida, Oʻzbekiston Respublikasi va “KfW” banki 
(Germaniya Federativ Respublikasi) oʻrtasida tuzilgan bitimlar asosida “Raqamli sogʻliqni saqlash 
islohotlarini qoʻllab-quvvatlash” loyihasi doirasida  tibbiy xizmatlarni ko’rsatuvchi korxonlarga  
zaruriy   axborot-kommunikatsiya jihozlari bilan ta’minlash, “Elektron sogʻliqni saqlash” axborot 
tizimini tajriba-sinov loyihasi talablariga moslashtirish ahamiyatli hisoblanadi.  

 
  XULOSA.Fikrimizcha,dunyo mamlakatlarida tibbiy xizmatlarning bozor mexanizmlarini turlicha. 
Xususan, sog‘liqni saqlashni rivojlantirishning bozor kon’yunkturasiga yo‘naltirilgan yangi 
tashkiliy-iqtisodiy mexanizmlarini shakllantirish,  sog’liqni saqlash sohasiga raqamli 
texnologiyalarni kiritish,  bozor sub’yektlari o‘rtasidagi munosabatlarning yangi tizimlari, to‘lov 
usullari, sifat menejmenti tizimlarini joriy etish samara beradi deb qaraladi va ularni O‘zbekistonda 
sog‘liqni saqlash tizimida samarali  qo‘llash jiddiy o‘zgarishlar, pullik tibbiy xizmatlar bozorini 
kengaytirish, raqamli sog’liqni saqlash mexanizmlarini tashkil etish  bilan  bog‘liq, chunki raqobat 
bo‘lgan joyda ko‘rsatiladigan tibbiy xizmatlarning miqdori ham, sifati ham oshadi. 

Maqolani tayorlashda qo‘yiladigan 
talablar: 

 
1. Maqola o‘zbek, ingliz va rus tillarida 

minimal 6 sahifadan iborat bo‘lib, 
Microsoft Word dasturida Times New 
Roman shriftida 12 kegl, 1 satr 
oralig‘ida, sahifalar barcha tomondan 2 
sm qoldirilgan holda bo‘lishi shart.  

2. Satr boshi  - 1,25 sm bo‘lib, satrlarni 
eniga to‘g‘irlash, so‘zlarni boshqa 
qatorga ko‘chirish avtomatik tarzda 
bo‘lishi lozim.  

3. Birinchi qator o’ng tomondan 
muallifning familiyasi, ismi va otasining 
ismi, ikkinchi qatorda muallifning ish 
joyi, lavozimi, ilmiy darajasi va unvoni, 
e-mail va telefon raqami, uchinchi 
qatorda sahafaning o‘rtasida bosh va 
qalin harflar bilan maqolaning nomi 
yoziladi. Ushbu ma’lumotlar o‘zbek, 
ingliz va rus tillarda berilishi lozim. 

4. Keyingi qatordan o‘zbek, ingliz va rus 
tillarida 60 so‘zdan iborat annotatsiya 
beriladi. 

5. Keyingi qatordan 7-10 ta o‘zbek, ingliz 
va rus tillarida kalit so‘zlar beriladi. 

6. Keyingi qatordan asosiy matn 
boshlanadi va maqola 4 qismdan iborat 
bo’ladi: Mavzuning dolzarbligi. 
Metodlar va oʻrganilganlik darajasi. 
Tadqiqot natijalari. Xulosa.  

7. Maqolalar ilmiy ahamiyatga ega bo‘lib, 
ulardagi fakt va fikrlar asoslangan 
hamda mustaqil ma’no kasb etishi lozim, 
plagiat holati taqiqlanadi. Muallif 
foydalanilgan adabiyotlarni aniq 
ko‘rsatishi, olingan iqtiboslarning aniq 
manbalarini keltirishi lozim. 

8. Web of science hamda Scopus tizimidagi 
jurnallardan iqtiboslar olish maqsadga 
muvofiqdir. 

9. Iqtiboslar matn ichida [1, 25] beriladi. 
Adabiyotlarning to‘liq ro‘yxati asosiy 
matndan so‘ng alifbo tartibida 
ko‘rsatilishi lozim.     

4. An annotation of 60 words in the next 

5. Key words from the next row in three 
languages 7-10. 

6. The next line begins with the main text. 
The main text begins on the next line, 
and the article consists of four parts: the 
relevance of the topic, the methods and 
level of research, the results, and the 
conclusion. 

and facts and opinions in the article 

independent meaning, and they must be 
free of plagiarism. The author must 

in his or her opinion, and provide the 
exact sources of the extracts. 

темы, методы и уровень 
исследования, результаты 
исследования, заключение. 

